
REZUMU

Objetivuhusi peskiza ne’e maka atu hatene iha ka lae influensia husi kriatividade manorin ba
motivasaun estuda alunu nian, nomos boot oinsa influensia husi kreatividade manorin ba
motivasaun estuda alunu nian itha Ensino Basico Central Catdlico Sdo Luis Gonzaga, Suai.
Métodu ne’ebé uja maka kuantitativu, ho amostra hamutuk nain 46. Hosi rezultadu teste
instrumentu variavel hotu tama iha kategoria validu no fiabel, ho nune’e intrumentu refere
kontinua uja iha iha peskiza ida-ne’e, hodi prova katak iha duni ka lae influensia hosi
kreatividade manorin ba motivasaun estuda alunu nian. Antes hala’o teste ipoteze, dahuluk
halo teste normalidade na linearidade ba dadus, hosi teste refere hetan rezultadu normalidade
ba variavel kreatividade manorin ho valor mak hanesan X?iontajen < Xtabela (16.609 < 19.675)
no Asymp. Sig. > a.(0.120 > 0.05), no variavel motivasaun estuda alunu ho valor mak hanesan
X2ontajen < Xtabela (12.783 <21.026) no Asymp. Sig. > o ka (0.385 > 0.05). Entretantu hosi teste
linearidade hatudu katak dadus hirak ne’e ho distribusaun linear tamba bazeia ba rezultadu
teste linearidade variavel motivasaun estuda alunu ba kreatividade manorin ho valor Fiontajen <
Frabela (0.695 < 2.123) no valor Sig. > o (0.722 > 0.05). Hosi rezultadu teste ipoteze hatudu
rezultadu ne’ebé pozitivu, ne’e signika katak iha duni influensia husi kreatividade manorin ba
motivasaun estuda alunu nian. Razaun ida-ne’e hetan hosi halo komparasaun entre valor
Frontajen ho Frabela ne’ebé mak ho nia valor Frontajen > Ftabela (342.168 > 4.062). Rezultadu peskiza
ne’e mos, hatudu katak motivasaun estuda alunu nian 88.60% influensia husi kreatividade
manorin nian.

INTRODUSAUN

Edukasaun maka prosesu ida-ne'ebé planeadu no sisteméatiku atu dezenvolve alunu sira-
nia potensial atu nune'e sira iha kofiesimentu, abilidade, no atitude sira ne'ebé alifia ho objetivu
edukasaun nasional sira. Susesu edukasional la'és de'it determina hosi kurrikulu, infra-
estrutura, ka ambiente aprendizajen, maibé moés hetan influénsia maka'as hosi manorin nia
papél nu'udar edukador, fasilitador, no motivador (Islamiyah et al., 2025). Manorin sira la'6s
de'it hetan knaar atu hato'o matéria maibé mds presiza atu estimula alunu sira-nia interese no
motivasaun atu aprende liuhosi aprendizajen ne'ebé kriativu, inovativu, no di'ak (Sholeh et al.,
2024).

Fator importante ida-ne'ebé determina susesu prosesu aprendizajen nian maka
kreatividade manorin nian. Manorin sira ne'ebé kreativu bele dezenvolve estratéjia, métodu no
midia aprendizajen oioin ne'ebé adapta ba karakteristika alunu nian. Kreatividade manorin nian
hatudu liuhosi sira-nia abilidade atu aprezenta aprendizajen ne'ebé la'és monotonu, relasiona
matéria ho moris loroloron nian, no utiliza teknolojia no rekursu aprendizajen nian ne'ebé
disponivel. Nune'e, manorin nia kreatividade serve hanesan meius ida atu kria ambiente

aprendizajen ida-ne'ebé envolve, interativu, no signifikativu ba alunu sira (Phakamach et al.,
2022).

Aleinde ne'e, susesu aprendizajen alunu nian mods hetan influensia maka'as hosi
motivasaun aprendizajen. Motivasaun maka impulsu internu no esternu ne'ebé dudu alunu sira
atu aprende, haka'as-an, no prontu hasoru difikuldade aprendizajen nian. Alunu sira ne'ebé
motivadu tebes normalmente entuziazmu liu atu partisipa iha lisaun sira, husu pergunta sira ho
ativu, no hatudu interese atu komprende matéria. Inversamente, alunu sira ne'ebé ladin
motivadu iha tendénsia atu sai pasivu, rende ho fasil (Nova et al., 2025; Islamiyah et al., 2025),
no hetan rezultadu aprendizajen ne'ebé ladi'ak (Ramadan et al., 2025). Tanba ne'e, manorin nia
kreatividade maka krusial atu haburas motivasaun aprendizajen, tanba alunu sira hetan
motivasaun liu bainhira aprendizajen ne'e di'ak, oioin, no dezafiante.

Kondisaun sira iha terenu, inklui iha Ensino Bdsico Central Katoliku Sao Luis Gonzaga,
Suai, indika katak motivasaun aprendizajen husi alunu klase da-7 sira oioin. Alunu balu mosu
entuziazmu kona-ba partisipasaun iha aprendizajen, enkuantu sira seluk ladin entuziazmu, sai
baruk lalais, no lakon foku ba matéria ne'ebé aprezenta. Fator kontribuinte ida-ne'ebé deskonfia
maka falta variedade iha estratéjia hanorin nian ne'ebé uza hosi manorin sira. Tanba ne’e,
peskiza kona-ba influénsia husi manorin nia kreatividade ba motivasaun aprendizajen alunu
nian relevante ba eskola ida-ne’e.

Estudu anteriér oioin hatudu ona relasaun entre manorin nia kreatividade no alunu nia
motivasaun aprendizajen (da Costa et al., 2019). Porezemplu iha Indonézia, peskiza husi
Charline et al. (2023) deskobre katak manorin nia kreatividade iha utilizasaun métodu
aprendizajen no midia signifikativamente influensia alunu sira-nia motivasaun aprendizajen.
Rezultadu peskiza ne'ebé hanesan hatudu mos hosi Mastul (2024), ne'ebé sublifia katak papél
hosi manorin kreativu sira bele hasa'e alunu nia partisipasaun, interese, no motivasaun iha
klase. Maib¢, peskiza iha kontestu lokal, partikularmente iha eskola sira Timor-Leste nian, sei
limitadu, hodi nesesita estudu empiriku sira atu fornese imajen ida-ne'ebé loos liu kona-ba
kondisaun sira iha mundu real.

Peskiza ida-ne’e ho objektivu atu hatene iha ka lae no bot oinsa influénsia hosi
kreatividade manorin ba motivasaun estuda alunu klasse da-7 iha Ensino Bdsico Central
Catolico Sao Luis Gonzaga, Suai.

METODU PESKIZA

Métodu iha peskiza ida-ne’e maka kuantitativu. Tuir Kittur (2023) peskiza kuantitativu
nu’udar métodu ida atu halibur no analiza dadus numériku sira hodi koko ipoteze sira no hatan
ba pergunta peskiza nian, uza aprosimasaun sistematiku ida ho instrumentu sira ne'ebé bele
sukat hanesan kestionariu no esperimentu sira.

Peskiza ne’e hala’o itha Ensino Basico Central Catdlico Sdo Luis Gonzaga, Suai.
populasaun iha peskiza ne’e mak manorin sira ne’ebé ho total nain 46 kompostu hosi mane 18
no feto 28. Populasaun tuir Mushofa et al. (2024) katak totalidade hosi valér hotu-hotu ne'ebé
posivel, tantu rezultadu hosi kontajen ka sasukat kualitativu ka kuantitativu hosi karakteristika
balu hosi grupu objetu ida.

Tanba populasaun ne’ebé iha menus husi 100, no tuir Mushofa et al. (2024) katak tenke
foti hotu sai nu’udar amosta, ho nune’e maka amostra iha peskiza ne’e hamutuk manorin nain
48. Asrulla et al. (2023) hateten katak Amostra maka porsaun ida hosi nimeru no karakteristika
sira hosi populasaun ida.

Variavel iha peskiza ne’e maka kreatividade manorin nu’udar variavel independente
ne’ebé simboliza ho letra X no motivasaun estuda alunu nian nu’udar variavel dependente
ne’ebé simboliza ho letra Y. Tuir Adeoye (2023) varidvel peskiza hanesan atributu ka
karakteristika ka valor husi atividade ida-ne’ebé iha variasaun balun ne’ebé determina husi
peskizador ne’ebé atu estuda no foti konkluzaun.

Dadus iha peskiza ne’e halibur liuhusi tekniku observasaun, dokumentasaun, no
kestionariu, iha kestiunariu peskizador sira uja eskala Likert. Tha prosesu rekolla dadus
peskizador halo uluk tryout hodi analiza validade no konfiabilidade husi instrumentu ne’ebé
uja. Etapa tuirmai halo teste pre-rekezitu hanesan teste normalidade no linearidade. Depoizde
teste sira ne’e kontinua ba teste prinisipal iha parte ikus, liuhusi analiza regresaun simples.

REZULTADU PESKIZA
Teste validade no konfiabilidade

Bazeia ba rezultadu analiza dadus nian hatudu katak item pergunta sira iha intrumentu
peskiza tantu iha variavel independente no dependente hotu hotu hatudu validu tanba valor
Tkontajen > Ttabela, alende ne’e insturmentu peskiza mos fiabel tanba valor Cronbach's Alpha >
0.60. tuirmai rezultadu husi teste validade no konfiabilidade ne’ebé hanesan hatudu iha tabela.

Tabela 1. Rezultadu teste validade variavel X

Item Valor Nivel
deklarasaun  Triontajen Ttabela Signifikansia Konkluzaun
X1 0.884  0.349 0.000 Validu
X2 0.869  0.349 0.000 Validu
X3 0.703  0.349 0.000 Validu
X4 0.822  0.349 0.000 Validu
X5 0.825  0.349 0.000 Validu

Tabela 2. Rezultadu teste validade variavel Y

Item Valor Nivel
I'tabela .. . Konkluzaun
deklarasaun T'kontajen Signifikansia
Y1 0.884 0.349 0.000 Validu
Y2 0.869 0.349 0.000 Validu
Y3 0.703 0.349 0.000 Validu
Y4 0.822 0.349 0.000 Validu
Y5 0.825 0.349 0.000 Validu

Tabela 3. Rezultadu teste konfiabilidade variavel X
Reliability Statistics
Cronbach's Alpha N of Items
814 6

Tabela 4. Rezultadu teste konfiabilidade variavel Y
Reliability Statistics
Cronbach's Alpha N of Items
799 6

Teste Normalidade

Rezultadu teste normalidade ba variavel X hatudu katak valor Chi-Square = 16.609 ho
siknifikansia 0.120. rezultadu hatudu katak dadus husi variavel X ho distribusaun normal tamba
valor hosi Test Statistics no iha parte Chi-Square ki’ik liu hosi valor chi-kuadradu tabela ka
16.609 < 19.675, no iha parte Asymp. Sig. bo’ot liu hosi valor a ka 0.120 > 0.05.

Tabela 5. Rezultadu teste normalidade variavel X
Test Statistics
Kreatividade Manorin

Chi-Square 16.609*
df 11
Asymp. Sig. 120

a. 12 cells (100.0%) have expected frequencies less than 5.
The minimum expected cell frequency is 3.8.

Rezultadu teste normalidade ba variavel Y mos hatudu dadus ho distribusaun normal,
tanba valor hosi Test Statistics no iha parte Chi-Square ki’ik liu hosi valor chi-kuadradu tabela
ka 12.783 < 19.675, no iha parte Asymp. Sig. bo’ot liu hosi valor a ka 0.385 > 0.05.

Tabela 6. Rezultadu teste normalidade variavel Y
Test Statistics
Motivasaun Estuda Kanoin

Chi-Square 12.783%
df 12
Asymp. Sig. 385

a. 13 cells (100.0%) have expected
frequencies less than 5. The minimum
expected cell frequency is 3.5.

Teste linearidade

Rezultadu teste linearidade hatudu katak valor Fiontazen 1tha Deviation from Linearity ki’ik
liu Frabela (0.695 < 2.123), nomos valor sig. bo’ot liu 0.05 (0.772 > 0.05).

Tabela 7. Rezultadu teste lineriadade varivavel Y ba X

ANOVA Table
Sumof | df | Mean F Sig.
Squares Square
(Combined) 428.386| 11| 38.944( 29.578| .000
Motivasaun Estuda Between Linearity 419.241| 1| 419.241] 318.411| .000
Kanoin * Groups Deviation from 9.144( 10 914 .695( .722
Kreatividade Linearity
Manorin Within Groups 44767 34| 1317
Total 473.152] 45

Teste prinsipal
Rezultadu husi teste prinsipal hatudu katak kreatividade manorin iha influensia ba
motivasaun estuda alunu klase da-7 itha Ensino Basico Central Catolico Sdao Luis Gonzaga,

Suai. Rezultadu ne’e bazeia ba valor Fiontajen > Fravela ka 342.168 > 4.047. nomos valor sig.
0.000 < 0.05.

Tabel 8. Teste prinsipal

ANOVA*
Model Sum of Squares df Mean F Sig.
Square
Regressi 419.241 1 419.241 342.168 .000°
on
! Residual 53911 44 1.225
Total 473.152 45

a. Dependent Variable: Motivasaun Estuda Kanoin
b. Predictors: (Constant), Kreatividade Manorin

Enkuantu husi analize kona-ba nivel kontribuisaun nian hatudu katak kriatividade
manorin 88.60% {6 influensia ba motivasaun estuda alunu nian.

Tabel 9. Nivel influensia husi variavel X ba Y
Tabela 18. Model Summary

Model R R Square  Adjusted R Std. Error of
Square the Estimate

1 9412 .886 .883 1.107
a. Predictors: (Constant), Kreatividade Manorin

DISKUSAUN

Rezultadu perkiza hatudu katak instrumentu ne’ebé uja iha kategoria validu no fiabel.
Tuir Subhaktiyasa (2024) instrumentu peskiza ida dehan katak vélidu se nia bele sukat saida
maka tenke sukat, no fiabel se rezultadu sasukat nian konsistente bainhira uza beibeik.

Antes hala’o teste ipoteze, dahuluk peskizadors sira halo teste normalidade no linearidade
ba dadus, hosi teste refere hatudu dadus sira tama iha kriteriu normal no linear. Teste
normalidade no linearidade maka pré-rekizitu importante iha anélize regresaun, tanba dadus
ne'ebé maka distribui normalmente no iha relasaun linear sei produz estimativa sira ne'ebé
maka loos no validu liu (Nasar et al., 2024).

Rezultadu teste prinsipal hatudu rezultadu ne’ebé pozitivu, ne’e signika katak iha duni
influensia husi kreatividade manorin ba motivasaun estuda alunu sira-nia iha Ensino Bdsico
Central Catolico Sdo Luis Gonzaga, Suai. Rezultadu peskiza ne’e mos, hatudu katak
motivasaun estuda alunu hetan influensia 88.60% husi kreatividade manorin nian. Rezultadu
peskiza ida-ne'e hanesan mds peskiza balun ne’ebé hala’o iha nasaun seluk, hanesan indonézia
husi Andhika & Wahyuni (2020), Wulandari & Nisrina (2023), no Basiran & Ningsih (2023)
ne'ebé hatudu katak manorin nia kreatividade iha selesaun métodu aprendizajen no midia iha
influénsia signifikativu hodi hasa'e motivasaun aprendizajen alunu nian, tanba manorin
kreativu sira bele kria atmosfera aprendizajen ne'ebé interesante no dezafiante liu ba alunu sira.

KONKLUZAUN

Bazeia objektivu peskiza ne’ebé iha liga ho rezultadu peskiza nian, maka peskizador sira
konklui katak kreatividade manorin 6 influensia ba motivasaun estuda alunu klase da-7 iha
Ensino Basico Central Catdlico Sao Luis Gonzaga, Suai. Nomos motivasaun estuda alunu
klase da-7 nian 88.60% hetan influensia husi kreatividade manorin nian.

